Bæjarráð  Hveragerðisbæjar


Fundargerð 497. fundar


Ár 2009, fimmtudaginn 7. maí  kl. 8:00 kom bæjarráð saman til fundar á skrifstofu bæjarins.

Mættir voru: Eyþór H. Ólafsson, Aldís Hafsteinsdóttir í forföllum Guðmundar Þórs Guðjónssonar  og Róbert Hlöðversson.
Ennfremur sat fundinn Helga Kristjánsdóttir, skrifstofustjóri sem ritaði fundargerð í tölvu.

Eyþór H. Ólafsson, formaður, setti fund og stjórnaði.  
Leitaði hann eftir athugasemdum við fundarboð en engar komu fram.

Lagði hann fram dagskrárbreytingartillögu þannig að við bætist liður 3.1. Minnisblað frá bæjarstjóra vegna gatnagerðar 2009. Aðrir liðir breytist í samræmi. Breytingartillagan samþykkt samhljóða.

Eftirfarandi fært til bókar:   
1. Bréf sem borist hafa frá:
1.1. 
Umhverfisráðuneytinu frá 27. apríl 2009.


Í bréfinu er tilkynnt að ráðuneytið hefur afgreitt styrk til sveitarfélagsins vegna fráveitufarmkvæmda ársins 2007.

Lagt fram til kynningar.  
1.2. Umhverfisráðuneytinu frá 27. apríl 2009.


Í bréfinu er tilkynnt að ósk Hveragerðisbæjar um styrk til sveitarfélagsins vegna fráveitufarmkvæmda ársins 2008 hefur verið hafnað þar sem engir fjármunir eru til ráðstöfunar í fráveitusjóði.


Lagt fram til kynningar.
 
1.3. Iðnaðarráðuneytinu frá 21. apríl 2009.

Í bréfinu er tilkynnt að Hveragerðisbær hefur fengið úthlutað styrk að upphæð 1,7 mkr til garðyrkju- og blómasýningar.
Lagt fram til kynningar.
1.4. Menntamálaráðuneytinu frá 26. mars 2009.

Í bréfinu er kynnt að ákvæði til bráðabirgða um samræmd könnunarpróf í 10 bekk vorið 2009 hefur verið fellt brott og verða því samræmd könnunarpróf í 10. bekk ekki haldin í maí 2009 eins og fyrirhugað var.
Lagt fram til kynningar. 
1.5. Velferðarvaktinni frá 8. apríl 2009.
Í bréfinu vekur Velferðarvaktin athugli á vinnumarkaðsaðgerðum á vegum Vinnumálastofnunar.  
Lagt fram til kynningar.
1.6. Bændasamtökum Íslands frá 15. apríl 2009.

Í bréfinu er kynnt skýrsla milliþinganefndar búnaðarþings um fjallskil.

Lagt fram til kynningar. 
1.7. 
Pósthúsinu frá 24. apríl 2009.


Í bréfinu er óskað eftir endurskoðun á ákvörðun bæjaryfirvalda um uppsetningu Fréttablaðskassa. 

Bæjarráð samþykkir erindið með því skilyrði að verði óþrif af framkvæmdinni þá kosti Pósthúsið hreinsunarstörf. Fyrirkomulagið verði endurskoðað þegar reynsla verður komin af því. Staðsetning kassanna verði í samvinnu við mannvirkja- og umhverfisfulltrúa.

Bæjarfulltrúi A-listans fagnar því að meirihlutinn hafi endurskoðað ákvörðun sína í málin. 

1.8. Orlofi Húsmæðra í Árnes- og Rangarvallasýslu frá 27. apríl 2009.


Með bréfinu fylgdi skýrsla um starfsemi orlofsins fyrir árið 2008 ásamt ársreikningum .

Bæjarráð þakkar greinagóða skýrslu en telur að lög um orlof húsmæðra séu úreld og þau beri að endurskoða hið fyrsta sérstaklega með hliðsjón af því efnahagslega umhverfi sem nú ríkir í þjóðfélaginu.
1.9. Stúdentaráði Háskóla Íslands frá 4. maí 2009.

Í bréfinu hvetur stúdentaráð sveitarfélög landsins til að bjóða námsmönnum öllum frítt í strætó. 

Bæjarráð ítrekar fyrri afstöðu sína við tilsvarandi erindi frá sama aðila sem tekið var fyrir í bæjarráði 18. september 2008 og hafnar því erindi bréfritara.  Jafnframt ítrekar bæjarráð furðu sina á því að sveitarfélög á höfuðborgarsvæðinu skuli mismuna nemendum sem sækja skóla í þeim byggðarlögum með því að veita þeim ekki gjaldfrjálsan aðgang að Strætó.  Rétt er að ítreka þau margföldunaráhrif sem fólgin eru í staðsetningu stærstu menntastofnana landsins en þær draga til sín nemendur af öllu landinu.  Sveitarfélög á höfuðborgarsvæðinu hagnast gríðarlega á því að unga fólkið skuli stunda þar nám,  bæði fjárhagslega og ekki síður vegna þess mannauðs sem í hópnum er falinn.  Það hlýtur að vera réttmæt ábending að minna á skyldur höfuðborgar gagnvart íbúum landsins sem kristallast í þessu máli.  Bæjarráð beinir þeim tilmælum til sveitarstjórna á höfuðborgarsvæðinu að þau endurskoði ákvörðun sína og veiti öllum nemendum landsins, óháð lögheimili, gjaldfrjálsan aðgang að Strætó. 
1.10. Lögmönnum Borgartúni 33 Reykjavík frá 1., 24. og 28. apríl 2009.

Í bréfunum sem samhljóða eru send sex öðrum aðilum er verið að innheimta kröfu á Kambaland ehf fyrir hönd Ræktunar-miðstöðvarinnar hf.  Samkvæmt síðasta bréfinu er málið í sáttaferli 


Bæjarráð telur ekki að Hveragerðisbær sé ábyrgur í þessu máli á nokkurn hátt. Að öðru leyti er málið lagt fram til kynningar. 

1.11. Rannsóknarmiðstöð Háskóla Íslands í jarðskjálftaverkfræði frá 22. apríl 2009.

Í bréfinu er óskað eftir aðkomu sveitarfélagsins að verkefni varðandi jarðskjálftaskemmdirnar á Suðurlandi. Með bréfinu fylgdi líka áskorunarbréf frá skipulags- og byggingarfulltrúm Árborgar, Hveragerðisbæjar og Ölfuss þar sem þeir hvetja sveitarfélögin að stuðla að því að verkefni þetta öðlist brautargengi.

Bæjarráð samþykkir að styðja verkefnið með aðkomu skipulags- og byggingarfulltrúa að upplýsingagjöf um mannvirki og grundun húsa.  Ekki verður um beinan fjárstuðning við verkefnið að ræða.

Bæjarráð telur afar brýnt að ráðist verði í þessa rannsókn en með kerfisbundinni greiningu gagna  sem fæli í sér samanburð á skemmdum og byggingaraðferðum og grundun væri m.a. hægt að fá heildstæða mynd af tjóni vegna jarðskjálftans nú og jafnvel einnig samanburð við skjálftana árið 2000. Slíkar upplýsingar myndu nýtast byggingar- og skipulagsfulltrúum svo og skipuleggjendum og hönnuðum og væntanlega tryggja öruggari byggð til framtíðar fyrir íbúa Árborgarsvæðisins. Því hvertur bæjarráð Viðlagatryggingu til að taka jákvætt í erindi bréfritara.
1.12. Tónlistarskóla Árnesinga frá 15. apríl 2009.

Í bréfinu óskar Tónlistarskóli Árnesinga eftir lækkun húsaleigu til Tónlistarskólans.

Erindið samþykkt með því skilyrði að Grunnskólinn í Hveragerði fái um leið aukna möguleika til nýtingar á húsnæðinu utan þess tíma sem Tónlistarskólinn notar húsnæðið. 

1.13. Íbúum að Heiðarbrún 19 frá 7. apríl 2009.

Í bréfinu mælast íbúar að Heiðarbrún 19 til að við lagfæringu á skemmdum við enda götu þeirra verði tekið tillit til óska um lengingu götunnar og breikkunar.

Bæjarráð samþykkir að vísa erindinu til umsagnar skipulags- og byggingarnefndar.
1.14. Sýslumanninum á Selfossi frá 16. apríl 2009.

Í bréfinu er óskað eftir umsögn Hveragerðisbæjar vegna umsóknar 
Knúts Bruun f.h Frost og funa ehf um endurnýjun á leyfi til 
reksturs gististaðar í flokki II í Hverhamri.


Bæjarráð gerir ekki athugasemdir varðandi umsóknina. 
Staðsetning staðarins er innan þeirra marka sem skipulag 
sveitarfélagsins kveður á um.

2. Fjárhagsleg málefni.

2.1. 
Erindi frá kirkjugarðsstjórn Kotstrandarkirkjugarðs frá 16. 

apríl 2009.
Í erindinu er farið yfir opnun tilboða í stækkun kirkjugarðs Kotstrandarkirkju og samþykkt nefndarinnar um að ganga til samninga við lægstbjóðanda Ræktunarmiðstöðina. 
Bæjarstjóra falið að ganga frá og undirrita samkomulag við kirkjugarðsstjórn um dreifingu kostnaðar Hveragerðisbæjar við garðinn á næstu fjögur ár í samræmi við lög og reglur þar um. 
2.2. Minnisblað frá bæjarstjóra varðandi fiskateljara í Varmá frá 5. maí 2009.
Lagt fram minnisblað frá bæjarstjóra vegna kaupa á fiskateljara í Varmá. 
Í ljósi afar sérstakra aðstæðna samþykkir bæjarráð að styrkja SVFR um kr. 1.571.566.- til kaupa á fiskateljara sem staðsettur verður í Varmá.
3. Tæknileg málefni.

3.1. Minnisblað frá bæjarstjóra vegna útboðs á gatnagerð 2009.
Lagt fram minnisblað frá bæjarstjóra vegna útboðs á gatnagerð 2009. Auk þess lagt fram yfirlit yfir framkvæmdir ársins frá fundi meiri- og minnihluta frá 4. maí 2009.
Bæjarráð samþykkir að bjóða út framkvæmdir við Varmahlíð í samræmi við tillögur sem fram koma í minnisblaðinu. Jafnframt að hafinn verði undirbúningur að öðrum þeim framkvæmdum sem samþykktar voru á fundi meiri- og minnihluta þann 4. maí 2009.
4. Verkfundargerðir.

4.1. Gatnagerð í Hveragerði 2008 frá 22. apríl 2009
Fundargerðin samþykkt samhljóða með þeim fyrirvara að engar ákvarðanir hafa enn verið teknar varðandi verðbætur á verkið. 
5. Fundargerðir til kynningar.

5.1. Stjórnar Sambands íslenskra sveitarfélaga frá 29. apríl 2009.
5.2. Heilbrigðisnefndar Suðurlands frá 21. apríl 2009.

Vegna liðar 7 lýsir bæjarráð yfir vonbrigðum vegna þeirra tafa 
sem orðið hafa á uppsetningu mælis og ætlast því til að 
bráðabirgða mælir sem nú er í Kambahrauni verði virkur þar til 
uppsetningu varanlegrar mælistöðvar verði lokið.
5.3. Stjórnar Atvinnuþróunarfélags Suðurlands frá 1. apríl 2009.
5.4. Aðalfundur Eignarhaldsfélag Suðurlands efh frá 31. mars 2009.
5.5. Stjórnar Sorpstöðvar Suðurlands frá 17. apríl 2009.
Fundargerð upp lesin og samþykkt. 

Fleira ekki gert og fundi slitið kl. 9:28

Eyþór H. Ólafsson, (sign)

Aldís Hafsteinsdóttir, (sign.)


Róbert Hlöðversson,  (sign.)


Helga Kristjánsdóttir, (sign).

